ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Նախագծի ընդունման անհրաժեշտությունը պայմանավորված է 2025 թ. ՀՀ պետական բյուջեի 1160 «Հաշմանդամություն ունեցող անձանց սոցիալական ներառում» ծրագրի 11016 «Անձնական օգնականի ծառայություն» միջոցառման շարունակականությունը ապահովելու հանգամանքով: Այն բխում է  02.12.2024 ՀՀ վարչապետի մոտ կայացած՝ հաշմանդամություն ունեցող անձանց հարցերով զբաղվող ազգային հանձնաժողովի N 159-2024 նիստի արձանագրության 3-րդ կետի 1-ին ենթակետով տրված հանձնարարականի պահանջներից՝ «գույքագրել հաշմանդամություն ունեցող անձանց իրավունքների իրացմանը խոչընդոտող, զգալի ներդրում չպահանջող 2-ական չկրկնվող խնդիր, որոնք 2025 թվականի ընթացքում իրագործման տեսանկյունից իրատեսական են։ Անձնական օգնականի ծառայության շարունակականությունը ապահովելու նպատակով,  ՀՀ վարչապետի աշխատակազմի N 02/16.10/7977-2021 գրության պահանջներին համապատասխան՝ մշակվել է «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ` նախագիծ) ։
1.1. Կարգավորման հարաբերությունների ներկա վիճակը և առկա խնդիրները 
Հաշմանդամություն ունեցող անձանց՝ համայնքում ապրելու իրավունքն ապահովելու նպատակով 2024 թվականից ներդրվել է անձնական օգնականի ծառայությունը։ Միջոցառման շրջանակում ծառայություն են ստանում հենաշարժական, տեսողության և հոգեկան առողջության կամ մտավոր խնդիրներով ֆունկցիոնալության խորը կամ ծանր աստիճանի (մտավոր խնդիրներով անձանց պարագայում նաև՝ միջին աստիճանի) սահմանափակում ունեցող 15 տարին լրացած անձինք, որոնք սովորում կամ աշխատում են։ Անձնական օգնականները նախապես անցնում են վերապատրաստում և ստանում հավաստագիր։ Ծրագրի շրջանակում ծառայություն է ստանում 2024 թվականին ծառայություն է ստացել 101 շահառու։
 2025-2027 թթ. ՄԺԾԾ հայտով անձանական օգնականի ծառայության իրականացման համար նախարարության կողմից ներկայացվել է 302,000.0 հազար դրամի հայտ՝ 200 շահառուի ծառայությոոն մատուցելու նպատակով, որը սակայն հետագա քննարկումների ընթացքում չի հաստատվել։
2025 թ. ՀՀ պետական բյուջեի 1160 «Հաշմանդամություն ունեցող անձանց սոցիալական ներառում» ծրագրի «Անձնական օգնականի ծառայություն» միջոցառման պետական բյուջեն հաստավել է է 151,048.8 հազար դրամ։ Ծրագրի շրջանակներում ներկայումս ծառայություն է ստանում 101 շահառու։ 
Դեռևս 2024 թվականից անձնական օգնականի ծառայություն ստանալու համար հերթագրվել է ևս 114 շահառու, որոնցից վերապատրաստում են անցել 30-ը։ Վերապատրաստումները շարունակվում են, մինչև ս.թ հունիսի 30-ը կվերապատրաստվեն  ևս 84 անձնական օգնական։ Հաշվի առնելով անձնական օգնականի ծառայության պահանջարկը և արդյունավետությունը, անհրաժեշտ է ապահովել ծրագրի շարունակականությունը։
 Անձնական օգնականի ծառայության շարունակականությունը ապահովելու նպատակով անհրաժեշտություն է առաջացել 91,539.0 հազար դրամի՝ 2025 թվականի հունիսի 1-ից մինչև դեկտեմբերի 31-ը ևս 114 շահառուի անձնական օգնականի ծառայություն մատուցելու նպատակով։ 
Հաշվարկը ստորև՝
	Ֆունկցիոնալության սահմանափակման աստիճան
	Շահառուների թիվը
	Ամիսների քանակը
	Ժամ/ամիս
	1 ժամվա արժեքը     (ներառյալ հարկերը)
	Գումարը (դրամ)

	Վերապարաստված

	Խորը
	7
	7
	140
	1050
	7203000

	Ծանր 
	19
	7
	120
	1050
	16758000

	Միջին 
	4
	7
	100
	1050
	2940000

	Վերապատրաստվող

	Խորը
	20
	6
	140
	1050
	17640000

	Ծանր 
	53
	6
	120
	1050
	40068000

	Միջին 
	11
	6
	100
	1050
	6930000

	Ընդամենը՝

	
	114
	
	
	
	91539000



1.2. Առկա խնդրի առաջարկվող լուծումը 
Նախագծի նպատակն է 2025թ. ՀՀ պետական բյուջեի 1160 «Հաշմանդամություն ունեցող անձանց սոցիալական ներառում» ծրագրի 11016 «Անձնական օգնականի ծառայություն» միջոցառման շարունակականության ապահովումը՝ ևս 114 շահառուների ծառայության մատուցումը։
2. Կարգավորման առարկան 
Այդ նպատակով Նախագծով առաջարկվում է 2025 թ ՀՀ պետական բյուջեով նախատեսված 1068 «Ժողովրդագրական վիճակի բարելավում» ծրագրի 12002 «Երեխայի ծննդյան միանվագ նպաստ» միջոցառումից վերաբաշխել 91,539.0 հազար դրամ 1160 «Հաշմանդամություն ունեցող անձանց սոցիալական ներառում» ծրագրի 11016 «Անձնական օգնականի ծառայություն» միջոցառման շարունակականությունն ապահովելու նպատակով:
[bookmark: _GoBack]	1068 Ժողովրդագրական վիճակի բարելավում» ծրագրի՝ 12002 Երեխայի ծննդյան միանվագ նպաստ» միջոցառման տարեկան հաստատված/ճշտված բյուջեն կազմում է 20,905.000.0 հազար դրամ, կանխատեսվող տարեկան ծախսը՝ 20,000,000.0 հազար դրամ, առաջին կիսամյակի հաստատված բյուջեն՝ 10,870,600.0 հազար դրամ, առաջին կիսամյակի կանխատեսվող ծախսը կկազմի՝ 10,000,000.0 հազար դրամ (միջին ամսական ծախսը՝ 1,670,0 մլն դրամ)։ Միջոցառման գծով տարեկան կանխատեսվող (ազատ) միջոցը կկազմի 905,000.0 հազար դրամ։
3. Իրավական ակտի կիրառման դեպքում ակնկալվող արդյունքը 
ՀՀ պետական բյուջեի միջոցների վերաբախշման շնորհիվ հաշմանդամություն ունեցող անձանց իրավունքների իրացում։
	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում լրացուցիչ փոփոխությունների անհրաժեշտություն չի առաջանա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը փոխկապակցված է ՀՀ կառավարության 2021 թվականի օգստոսի 18-ի N 1363-Ա որոշմամբ հաստատված Հայաստանի Հանրապետության կառավարության 2021-2026 թվականների ծրագրի հետ և բխում է 4.6 կետի 22-րդ «Աշխատանքներ են տարվելու բացառելու հաշմանդամության հիմքով խտրականությունը կյանքի բոլոր ոլորտներում, ապահովվելու է հաշմանդամություն ունեցող անձանց հատուկ հաստատություններից դուրս անկախ կյանքի և համայնքում ներառվելու իրավունքի իրացումը։»  և 23-րդ «Հաշմանդամություն ունեցող անձանց անկախ և արժանապատիվ կյանքն ապահովելու նպատակով կփոխակերպվեն խնամքի ծառայությունները, կստեղծվեն նոր ծառայություններ, կբարելավվեն արդեն գործող ծրագրերը, այդ թվում՝  աջակցող միջոցների տրամադրման, զբաղվածության և այլն։ Կապահովվի հաշմանդամությամբ պայմանավորված ծախսերի փոխհատուցումը։»։
